CONCELLO DE
PONTEVEDRA

SECRETARIA

EXPEDIENTE Ordenanza reguladora de renda social municipal.

TRAMITE Anuncio aprobacion definitiva.

O Pleno deste Concello, na sesién ordinaria de 16.11.2018, aprobou inicialmente a
Ordenanza reguladora de renda social municipal.

No Boletin Oficial da Provincia de Pontevedra n? 226, de data 23.11.2018, publicouse anuncio
de exposicidon ao publico da aprobacion inicial da ordenanza, presentandose alegacidns
durante o prazo conferido ao efecto por don Alejandro Gonzalez Balboa.

O Pleno do Concello, na sesion ordinaria de 15.03.2019, acordou desestimar as alegacions
presentadas en base aos informes emitidos polas Asesoria Xuridica, en data 01/02/2019, e
pola Intervencion Xeral Municipal, en data 01/03/2019, e aprobar definitivamente a Ordenanza
municipal reguladora da renda social.

Polo tanto, e segundo o art. 70.2 da referida Lei 7/1985, procédese a publicacion do texto
integro da ordenanza definitivamente aprobada para a sua entrada en vigor, o que se producira
unha vez transcorrido o prazo previsto polo art. 65.2 da mesma lei.

Asi mesmo o texto integro da modificacion publicarase no apartado “normativa municipal” do
menu “transparencia” da sede electrénica do Concello de Pontevedra (sede.pontevedra.gal),
de conformidade co establecido no artigo 7 da Lei 19/2013, en relacion ao artigo 5.4 da
mesma.

O texto integro da ordenanza definitivamente aprobada é do teor literal seguinte:

“ORDENANZA REGULADORA DA RENDA SOCIAL MUNICIPAL
PREAMBULO

A crise como é ben cofiecido provocou nos ultimos anos unha perda de poder adquisitivo das
familias asi como un incremento da desigualdade na sociedade actual. Isto tivo como
consecuencia que as situacions de necesidade da poboacion se viran desatendidas tanto no
eido publico como privado. O certo é que, nun Estado Social e Democratico de Dereito, os
poderes publicos tefien que “promover as condicidns para que a liberdade e a igualdade do
individuo e dos grupos en que se integra sexan reais e efectivas; remover os obstaculos que
impidan ou dificulten a sua plenitude e facilitar a participacion de todos os cidadans na vida
politica, econdmica, cultural e social”, como proclama o texto constitucional.

O ambito normativo regulador en materia de servizos sociais dota aos concellos dun
importante abano de competencias, atribuidas tanto pola lexislacion xeral de réxime local como
pola lexislacion sectorial.

Fundamentalmente preténdese resolver a problematica inducida pola carencia de medios
econdmicos e materiais dun sector da poboacién nun contexto de postcrise e precariedade e
reducir os seus efectos para un numero de persoas en situaciéon ou risco de exclusion social.

A presente Ordenanza é coherente cos principios de boa regulacién establecidos no artigo 129
da Lei 39/2015, do 1 de outubro, do Procedemento Administrativo Comun das Administracions
Publicas. Cumpre cos principios de necesidade e eficacia, xa que, mediante a analise dos
efectos previsibles dos proxectos de inclusién social, contrible ao obxectivo de interese xeral
de asegurar a calidade de vida das persoas. E acorde tamén co principio de proporcionalidade,
ao ser 0 medio mais adecuado para cumprir estes obxectivos e co principio de seguridade
xuridica ao quedar engarzado co ordenamento xuridico. Asi mesmo, cumpre co principio de
transparencia, dado que busca fomentar o cofiecemento xeral destes instrumentos. Por ultimo,
€ coherente co principio de eficiencia sendo unha norma que, entre os seus obxectivos, inclue
a reducioén de cargas administrativas.

A Lei 39/2015, do 1 de outubro, do procedemento administrativo comun das administracions
publicas (LPAC), no seu art. 133 regula a participacion cidada no procedemento de
elaboracion das normas. Publicado o anuncio no portal web municipal da consulta previa
prevista no dito artigo desde o mes de decembro de 2017, o resultado foi que non se achegou
ningunha opinién ao respecto neste tramite.

Solicitado informe & Direccién Xeral de Administracion Local sobre a inexistencia de
duplicidade pola aprobacion deste Concello dunha Ordenanza de Renda Social, informou
favorablemente a “ordenanza de renda social municipal coa que poder combater situacions de
desigualdade, pobreza e exclusion social sempre que se cumpran as limitacions e
condicionantes informados pola Direccion Xeral de Inclusion Social e que se indican neste
escrito, debendo quedar expresamente recollido na ordenanza que se aprobe que a devandita
renda social ten cardcter subsidiario e incompatible coa RISGA, de xeito que so poderan ser
beneficiarias daquela as persoas que non reunan 0S requisitos necesarios para acceder a
RISGA, evitando desta forma que as persoas destinatarias de ambas prestacions non sexan
as mesmas, e seguindo asi o principio de non duplicidade na execucion do servizo’.

Consonte co artigo 25.2.e) da Lei 7/1985, de 2 de abril, reguladora das bases do réxime local,
O municipio ten entre as suas competencias propias a atencion inmediata a persoas en
situacion ou risco de exclusién social nos termos da lexislacion do Estado e das comunidades
Auténomas. A lexislacion autonémica na materia esta constituida por la Lei 13/2008, de 3 de
decembro, de servizos sociais de Galicia, que consagra entre os principios polos que se rexera
0 sistema galego de servizos sociais os de descentralizacién e proximidade. Con esta idea
configura aos servizos sociais comunitarios como o primeiro nivel de intervencion deste
sistema atribuindo os servizos sociais comunitarios basicos aos concellos como garantia da
universalidade do sistema e da sUa cercania as persoas usuarias.

O Concello de Pontevedra aprobou a ordenanza municipal para situacions de emerxencia
social coa finalidade de dispensar unha atencion basica e urxente no momento en que estas
situacions de necesidade se produzan, establecendo unhas axudas econdmicas que seran
sempre temporais, de caracter puntual e subsidiarias.

A nova ordenanza pretende completar o marco de accidon municipal nos servizos sociais
comunitarios basicos, mediante unha prestacion econdémica periddica para que se atope en
situacions de vulnerabilidade ou exclusion social.

Asi, mentres a axuda de emerxencia social € unha prestacion econémica puntual pois o seu
propésito é enfrontar situacidons de urxencia social, a nova renda social municipal ten como
finalidade lograr a mellora persoal e social da persoa beneficiaria e da sua unidade familiar,
polo que precisa dun caracter periddico pola sua vinculacion a un proxecto de inclusion social.

Por outra banda. ten caracter subsidiario e incompatible coa renda de inclusion social de
Galicia, de xeito que s6 poderan ser beneficiarias daquela as persoas que non rednan os
requisitos necesarios para acceder a mesma.

Artigo 1. Obxecto.

A presente ordenanza ten por obxecto a regulacion da renda social municipal como prestacion
economica de caracter periddico e temporal dirixida a aquelas persoas cuxos recursos
economicos resulten insuficientes para facer fronte a gastos especificos de caracter ordinario,
co fin de previr, evitar ou paliar situacions de exclusion social.

Artigo 2. Natureza da renda social municipal.

1. A renda social municipal pretende dar resposta as situaciéns de vulnerabilidade ou
exclusion social de caracter temporal e outérgase como apoio aos procesos de inclusiéon coa
finalidade de lograr a mellora persoal e social da persoa beneficiaria e da sua unidade familiar.

2. A renda social municipal ten caracter subsidiario e incompatible coa renda de inclusion
social de Galicia (RISGA), ou prestacion autonémica que a substitia, e complementario de

todo tipo de recursos e prestaciéns de contido econdmico previstos na lexislacion vixente de
contia inferior as establecidas para a renda social municipal.

3. A renda social municipal ten a natureza de axuda municipal para atender a colectivos en
risco de exclusion social para os efectos do previsto no artigo 7 da Lei 35/2006, do 28 de
novembro, do imposto da renda das persoas fisicas.

Artigo 3. Beneficiarios/as.

1. Poderan beneficiarse da renda social as unidades familiares que cumpran os requisitos
previstos nesta Ordenanza. Entendese por unidade familiar a persoa ou o conxunto de persoas
que convivan no mesmo marco fisico e se atopen vinculadas co/a solicitante por matrimonio ou
calquera outra forma de relacion analoga de afectividade, por adopcién, acollemento ou
parentesco de consanguinidade ata o cuarto grao ou de afinidade ata o segundo grao. Malia o
anterior, cando nun mesmo marco fisico, existan unha ou mais unidades familiares con
menores ao seu cargo, considérase que cada unha delas constitien unha unidade familiar
independente.

2. Nunha unidade familiar beneficiaria un dos seus membros tera a condicion de persoa titular
da axuda.

Artigo 4. Requisitos.

1. Poderan ser beneficiarias da renda social municipal, nas condiciéns previstas na presente
ordenanza, aquelas persoas que, estando en situacion ou risco de exclusiéon social valorado
polo Servizo de Benestar Social, no momento de presentar a solicitude reunan os seguintes
requisitos:

a) Tenan cumpridos 18 anos. Exceptuase deste limite de idade &s persoas que, estando
legalmente emancipadas, se atopen nalgunha das seguintes situacions:

1) Que tefian economicamente ao seu cargo outras persoas menores de idade ou
persoas maiores de idade con discapacidade ou con cualificacion de dependentes.

2) Que sexan orfas de pai e nai sen dereito a prestacion.

3) Ter idade menor da minima establecida para poder solicitar unha pension non
contributiva de xubilacién; excepto aquelas persoas que non relinan os requisitos para
acceder a ela.

b) Estean empadroadas no Concello de Pontevedra cunha antelacion minima de seis meses
ao momento da solicitude. Exceptlianse deste requisito aquelas persoas que se encontren
nalgun dos supostos do artigo 13 da Lei 10/2013, do 27 de novembro, de inclusion social de
Galicia (LISGA en diante).

c) Non ter dereito a percibir a RISGA, ou prestacion autondémica que a substitua, nin as
pensidéns non contributivas nin calquera outra prestacion de natureza similar de contia igual ou
superior a das devanditas pensions. Non cumpriran este requisito cando tefian renunciado a
percepcion ou suspendida ou extinguida total ou parcialmente o dereito as mesmas por causas
imputables a elas.

d) A unidade familiar integrada por un membro non podera ter uns ingresos mensuais
superiores ao 75% do indicador publico de renda de efectos multiples (IPREM) vixente para
cada ano, incrementado ao 90 % se son dous, ata un maximo do 100% nos demais casos.

Para determinar os recursos econdmicos terase en conta como ingresos de toda a unidade
familiar os seguintes:

1) A totalidade dos ingresos que se obtefian polos conceptos de rendementos do
traballo, rendementos do capital e rendementos de actividades econémicas.

2) Os bens patrimoniais, depodsitos bancarios e contas correntes ou de aforro, con
excepcion da vivenda habitual.

3) Para a determinacion destes ingresos teranse en conta as normas do IRPF.
Non se consideraran recursos econdomicos os sinalados no artigo 17.2 da LISGA.

Como regra xeral, tomarase como periodo de referencia os 6 meses anteriores & data da
solicitude.

Artigo 5. Obrigas da persoas beneficiarias.
Son obrigas das persoas integrantes da unidade familiar as seguintes:

a) Participar nas accions ou actividades que se valoren tecnicamente de acordo co diagndstico
social previo e estipulado no proxecto de inclusion social.

b) Administrar responsablemente os recursos dispofibles en beneficio da mellora das
condicions de vida da unidade familiar.

c) Escolarizar 4s persoas menores de idade da unidade familiar que estean en etapas de
escolarizacion obrigatoria e pofier os medios necesarios para a sua asistencia efectiva ao
centro educativo.

d) Non practicar a mendicidade nin permitir ou forzar a sua practica a outros comporientes da
unidade familiar.

e) No caso de persoas desempregadas, manterse, tanto a persoa beneficiaria como as
destinatarias en idade laboral, dispofiibles para o emprego salvo:

1) Persoas afectadas por unha invalidez absoluta ou persoas en situacién de
dependencia recofecida pola Administracion autonémica.

2) Persoas que, segundo o informe dos servizos de emprego ou sanitarios, non estean
en condicions de incorporarse ao mercado laboral.

A dispoiibilidade para o emprego, cando sexa esixible, incluira o compromiso de permanecer
inscritas ininterrompidamente no Servizo Publico de Emprego, de non rexeitar un emprego
adecuado e de non darse de baixa voluntaria, nin definitiva nin temporalmente, do emprego.

f) Comunicarlles aos servizos sociais municipais os feitos sobrevidos en relacién co
cumprimento dos requisitos, e en particular os seguintes:

1) Calquera cambio relativo ao domicilio e residencia habitual (empadroamento ou
residencia efectiva) da persoa beneficiaria e das destinatarias.

2) Acceso a un emprego, prestacion publica ou axuda por parte da persoa beneficiaria e
das destinatarias.

3) Modificacion dos recursos econdmicos ou patrimoniais da persoa beneficiaria e das
destinatarias que servisen de base para o calculo da renda social municipal concedida.

4) Calquera modificacion que lle afecte @ composicion da unidade familiar con incidencia
na percepcion da renda.

5) Calquera outra situacidon que puidese implicar a perda temporal ou definitiva dos
requisitos esixidos para a concesion da renda social municipal.

As comunicacions recollidas no apartado anterior deberanse facer no prazo de dez dias
habiles contados a partir do momento en que acaecesen o feitos sobrevidos dos que se trate,
por calquera medio que permita ter constancia dos devanditos extremos ao Servizo de
Benestar Social municipal.

g) Exercitar calquera dereito econémico que lle puidese corresponder a persoa beneficiaria ou
as persoas da sua unidade familiar, segundo a lexislacion vixente.

h) Comparecer nos servizos sociais municipais e colaborar co Concello, someténdose &s
actuaciéns de comprobacién pertinentes, asi como facilitar a informaciéon necesaria que lle
sexa requirida polo Servizo de Benestar Social municipal nos seguimentos periodicos que se

establezan no proxecto de inclusién social.
Artigo 6. Contia.

A contia maxima da renda social municipal sera do 75% do IPREM para unidades familiares
constituidas por un unico membro, e aumentarase a referida contia ao 90% se son dous
membros, ata o limite do 100% do IPREM, se son tres ou mais membros.

Da contia obtida restaranse todos os ingresos da unidade familiar, sendo o resultado final o
importe da renda social municipal (Renda municipal = contia base - ingresos da unidade
familiar).

Artigo 7. Prazo.

1. A renda social municipal percibirase por un prazo maximo de seis meses, contados a partir
da sua concesion.

2. Este prazo podera ser prorrogado cando se mantefian as condicidéns polas que se concedeu
a renda social municipal, ata un maximo de doce meses, logo do previo informe do Servizo de
Benestar Social, mediante a correspondente resolucién expresa que debera estar motivada.

Artigo 8. Proxecto de inclusion social.

O recofiecemento do dereito a percepcion da renda social municipal esta vinculado a que
previamente se estableza coa persoa solicitante e, se é 0 caso, coas persoas integrantes da
unidade familiar da que formen parte un proxecto personalizado de inclusién social, desefado
polo Servizo de Benestar Social municipal e orientado @ mellora persoal e social da persoa
beneficiaria e das que integran a unidade familiar, asi como a sua autonomia, participacion e
integracion normalizada no seu ambito social.

Artigo 9. Limite orzamentario.

A renda social municipal tera como limite a correspondente dotacion prevista no orzamento
Municipal.

Artigo 10. Incompatibilidades.

1. A renda social municipal é incompatible coa RISGA, conforme & normativa autonémica
reguladora desta prestacion.

2. A renda social municipal sera incompatible coas pensions non contributivas e con calquera
outra prestacidn ou pension de contia igual ou superior a das devanditas pensions.

3. Calquera outro ingreso, asi como as pensions e prestacions de importe inferior ao da
pensién non contributiva percibidas pola persoa solicitante da renda social municipal, non
impediran o acceso a esta, pero descontaranse do seu importe de conformidade co
establecido nesta ordenanza.

4. Os ingresos, pensions ou prestacions percibidas por outras persoas integrantes da unidade
familiar distintas da beneficiaria seran compatibles e deducibles do importe da renda social
municipal.

Artigo 11. Solicitude.

1. A persoa interesada presentara unha solicitude de renda social municipal, en calquera
momento do ano, segundo o modelo normalizado de solicitude que se habilitara ao efecto, no
Rexistro Xeral do Concello de Pontevedra ou por calquera dos medios previstos na normativa
reguladora do procedemento administrativo comun.

2. Coa solicitude debera achegar unha declaracién responsable do cumprimento dos requisitos
xerais establecidos na presente Ordenanza para acceder a renda social municipal. Nesta
declaracion responsable tamén se fara constar o seguinte:

- Se durante o0 ano en curso se solicitaron e/ou percibiron outras subvencidons ou

prestacidns de calquera Administracion publica ou entidade publica ou privada e, se é o
caso, a sUa contia e orixe.

- Non percibir outros ingresos que os declarados nin de posuir outros bens ou dereitos
distintos dos aportados coa solicitude.

- Estar ao corrente no cumprimento das suas obrigas tributarias e coa Seguridade Social.

- A autorizaciéon para a consulta de datos que consten en ficheiros automatizados do
Concello de Pontevedra ou de calquera outra Administracién publica, relativos a persoa
solicitante e ao resto das persoas integrantes da unidade familiar.

3. Coa solicitude tamén se achegara a seguinte documentacion:

a) Copia auténtica do DNI, NIE ou pasaporte de todos os membros da unidade familiar
que o posuan.

b) Copia auténtica do Libro de familia ou documentos acreditativos de acollemento ou
tutela.

c) Copia auténtica da resolucion denegatoria da RISGA, ou prestacion autondmica que a
substitiia, de ser o caso.

d) A acreditacion dos ingresos de todas as persoas integrantes da unidade familiar,
incluindo retribucions, rendas, prestacions, axudas, subsidios ou calquera outro ingreso.

e) Certificado de titularidade de conta bancaria na que deba efectuarse o ingreso, de ser
0 caso.

f) Calquera outra documentacién que se considere necesaria para acreditar que a persoa
solicitante se encontra en situacién ou risco de exclusién social, con dificultades para a
cobertura das necesidades basicas, e que reune os requisitos establecidos nesta
ordenanza para a obtencion da renda social municipal. Esta documentacion podera
consistir nunha declaracion xurada ou nalgun dos documentos que se indican de seguido
a titulo de exemplo:

1) No caso de ser vitima de violencia de xénero, a acreditacion da sua condicién nos
termos sinalados polo artigo 5 da Lei 11/2007, de 27 de xullo, galega para a prevencion
e o tratamento integral da violencia de xénero.

2) No caso das persoas refuxiadas, a acreditacion de ter recofiecida tal condicién polo
organismo competente da Administracion xeral do estado, ou no caso de non dispofier
deste recofiecemento, a autorizacion de permanencia en Espafa por razéns
humanitarias ou de interese social.

3) En caso de separacién, divorcio, nulidade matrimonial ou cancelacion da unién de
feito:

a) Unha copia da sentenza, convenio regulador ou, no caso de ruptura da unién de
feito, o certificado do rexistro correspondente acreditativo da cancelacién da
inscricion da union.

b) Os xustificantes das achegas econdmicas establecidas na sentenza e convenio

regulador ou, na sua falta, denuncia por incumprimento de sentenza ou demanda de
execucion.

4) O certificado de discapacidade no caso de que a persoa solicitante ou calquera das
persoas integrantes da unidade de convivencia tefan recofiecida a condicion de persoa
con discapacidade.

5) No caso de persoas menores de 18 anos orfos de pai e nai sen dereito a prestacion,
os documentos acreditativos desta situacion.

6) No caso de residir en vivenda propia con préstamo hipotecario, achegarase a copia

Este documento foi asinado el ectréni camente no Concell o de Pontevedra. Pode conprobar a sua autenticidade
en: https://sede. pontevedra.gal introducindo o seguinte cédigo seguro de verificaci 6n: MYK7BX75K6X0YFHU



CONCELLO DE
PONTEVEDRA

do documento soporte do préstamo hipotecario (escritura notarial ou documento
bancario) e o xustificante da ultima cota do préstamo hipotecario, de ser o caso.

7) O extracto de movementos de todas as contas bancarias de todas as persoas que
integran a unidade familiar correspondente aos doce meses inmediatamente anteriores
a data de presentacion da solicitude.

8) En caso de residir nunha vivenda alugada, unha copia do contrato de arrendamento
en vigor, que non podera ser de duracién inferior a 6 meses, e o ultimo recibo do
alugueiro, de ser o caso.

9) En caso de residir nun establecemento hostaleiro, pension ou casa particular en
réxime de pension, a copia cotexada da factura correspondente.

10) No caso de padecer enfermidade, informe médico emitido polo sistema publico de
saude que acredite tal circunstancia.

Artigo 12. Informes.

Na fase de instrucion, un informe social sera elaborado polos/as traballadores/as sociais do
Servizo de Benestar Social municipal. Nel valorarase e verificarase o cumprimento dos
requisitos de acceso por parte da unidade familiar establecidos na presente ordenanza, a
idoneidade da renda social municipal para acadar os obxectivos de inclusion social e, ademais,
tera que conter a proposta de concesion ou denegacion da axuda.

Artigo 13. Criterios de concesién.

A avaliacion polo Servizo de Benestar Social municipal das solicitudes da renda social
municipal efectuarase conforme aos criterios recollidos no artigo 3 da LISGA.

Esta avaliacion someterase a unha Comision técnica de valoracion, composta polos/as
traballadores/as sociais e a persoa responsable maxima do departamento.

Artigo 14. Resolucién.

1. A resolucién, no caso de ser estimatoria da solicitude de renda social municipal, incluira o
proxecto de inclusion social, a duraciéon da axuda, o importe maximo mensual para percibir a
persoa interesada e a modalidade de pagamento.

2. O prazo maximo de resolucion é de 2 meses. Transcorrido o devandito prazo sen que se
notificase a resolucidn expresa, a persoa solicitante podera entender desestimada a sua
solicitude.

3. A renda social municipal podera denegarse polos seguintes motivos:
a) Non reunir os requisitos establecidos nesta ordenanza.
b) Falsear ou non permitir verificar a situacion econémica e social da unidade familiar.
¢) Non existir consignacion orzamentaria suficiente.

4. A renda social municipal tera efectos econdmicos desde o dia un do mes seguinte ao da
recepcion da notificacidon pola persoa interesada.

Artigo 15. Pagamento das axudas.

1. De acordo co previsto no artigo 31.6 da Lei 9/2007, de 13 de xufio, de subvencions de
Galicia, e en atencidon ao seu caracter social, o pagamento das axudas reguladas nesta
Ordenanza se tramitara como un pago anticipado.

2. O pagamento materializarase mediante transferencia bancaria a unha conta titularidade da
persoa beneficiaria, sen necesidade de garantia ningunha.

3. Estas axudas concédense en atenciéon a situacién persoal das persoas beneficiarias, a
xustificacion avaliarase desde o Servizo de Benestar Social, cun informe que declare

motivadamente o cumprimento do fin da renda, sen prexuizo dos controis posteriores que
poidan realizarse.

Artigo 16. Inembargabilidade.

A renda social municipal é inembargable, en virtude do disposto no artigo 4 do Real Decreto-
Lei 9/2015, do 10 de xullo, de medidas urxentes para reducir a carga tributaria soportada polos
contribuintes do Imposto sobre a renda das persoas fisicas e outras medidas de caracter
econdémico.

Artigo 17. Extincion.
1. Son causas de extincidn da renda social municipal as seguintes:
a) O falecemento da persoa beneficiaria.

b) Cambio de residencia ou empadroamento fora do concello da Pontevedra da persoa
beneficiaria.

¢) A finalizacion do prazo establecido na resolucion de concesion.

d) A desaparicién das causas ou perda dalgun requisito de acceso esixido nesta
ordenanza.

e) A percepcion da RISGA, prestacion non contributiva ou prestacion publica polo
mesmo concepto por parte da persoa beneficiaria ou das persoas da sua unidade
familiar, de conformidade co réxime de incompatibilidades previsto nesta ordenanza.

f) A renuncia da persoa beneficiaria a seguir participando no proxecto de inclusion social,
asi como a falta de realizacion das actividades propostas.

g) A falsidade ou ocultacion de datos declarados pola persoas da unidade familiar.

h) O incumprimento pola persoa beneficiaria ou por calquera das persoas integrantes da
unidade familiar das obrigas esixidas nesta ordenanza.

2. A falsidade ou ocultacion dos datos ou documentos achegados pola persoa beneficiaria da
axuda, asi como o incumprimento pola persoa beneficiaria ou por calquera das persoas
integrantes da unidade familiar das obrigas esixidas nesta ordenanza, implicara o impedimento
dunha nova solicitude por un periodo de 2 anos.

DISPOSICIONS FINAIS.
Primeira. Aplicacion.

Na aplicacion e interpretacion desta Ordenanza aplicaranse especialmente os principios xerais
previstos no artigo 4 da Lei 13/2008, do 3 de decembro, de servizos sociais de Galicia e no
artigo 5 da LISGA. Ao non previsto nesta ordenanza sera de aplicacion o disposto na Lei
7/1985, de 2 de abril, reguladora das bases do réxime local, a Lei 13/2008, de 3 de decembro,
de servizos sociais de Galicia, e a sia normativa de desenvolvemento.

Segunda. Habilitacién.

Facultase a Alcaldia ou ao érgano no que poida delegar para adoptalas disposicions
necesarias para o desenvolvemento e execucion da Ordenanza asi como para ditar instrucions
de aplicacioén con respecto a mesma.

Terceira. Entrada en vigor.

A presente Ordenanza entrara en vigor unha vez publicado o seu texto integro e transcorrido o
prazo de quince dias previsto no artigo 65.2 na Lei de Bases de Réxime Local, consonte co
sinalado no artigo 70.2 da mesma norma.”

RECURSOS PROCEDENTES:
Contra a aprobacidén definitiva da modificacion da ordenanza, podera interporse recurso

contencioso-administrativo ante a Sala do contencioso-administrativo do Tribunal Superior de
Xustiza de Galicia, no prazo de 2 meses a contar desde o dia seguinte 6 da sua publicacion
(arts 10 e 46 da Lei 29/1998). Isto sen prexuizo de interpor calquera outro recurso que se
entenda mais procedente e sexa conforme a Dereito.

O que se fai publico en exercicio das funcions conferidas a esta secretaria polo artigo 122.5.d)
da Lei 7/1985, e 47 e) do Regulamento Organico Municipal do Pleno e das suas Comisions.

Pontevedra, ao dia da sinatura

A Secretaria Accidental,

